
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 11-Ի ԹԻՎ 1514-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ

	1. ՀՀ ֆինանսների նախարարություն
	2022-03-18

	
	01/8-3/4501-2022

	ՀՀ-ում կորոնավիրուսային հիվանդության լարված համաճարակային իրավիճակով պայմանավորված ՀՀ քաղաքացի չհանդիսացող ընտանիքի անդամների ՀՀ տարածք մուտք գործելուց հետո, մեկուսացման 14 օրացուցային օրը փոխարինել 10 օրացուցային օրով՝ հայտնում ենք, որ վերջինիս վերաբերյալ առաջարկություններ չունենք:
	Ընդունվել է:

	2. Վարչապետի աշխատակազմի տեսչական մարմինների աշխատանքների համակարգման գրասենյակ
	2022-03-16

	
	48/51.1/7592-2022


	Ուսումնասիրելով «Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման մեջ փոփոխություն և լրացում կատարելու մասին» կառավարության որոշման նախագիծն առաջարկում եմ 
1. անդրադառնալ նաև ՊՇՌ և պատվաստման սերտիֆիկատներ չներկայացրած փախստականների կամ նման կարգավիճակ ունեցող անձանց ՀՀ տարածք մուտքի թույլտվության հարցի կարգավորմանը, հաշվի առնելով ՀՀ կառավարության 2020 թվականի սեպտեմբերի 11-ի N 1514-Ն որոշմամբ ՀՀ քաղաքացիություն չունեցող անձանց (ովքեր չեն ներկայացնում ՊՇՌ կամ պատվաստման սերտիֆիկատներ) մուտքի արգելքն ՀՀ տարածք և այն հանգամանքը, որ ավելացել է ՀՀ քաղաքացիություն չունեցող անձանց (այդ թվում՝ փախստականների) մուտքը Հայաստանի Հանրապետություն:

































2. Միևնույն ժամանակ հաշվի առնելով Հայաստանի Հանրապետության տարածք ժամանող օդանավի անձնակազմի անդամների և միջպետական բեռնափոխադրումներ իրականացնող վարորդների, բեռնատար գնացքների շարժակազմի մեքենավարների մեծամասամբ պատվաստված լինելու հանգամանքը, առաջարկում եմ փոփոխություն կատարել նաև ՀՀ կառավարության 2020 թվականի սեպտեմբերի 11-ի N 1514-Ն որոշման 9-րդ կետում՝ հանելով պատվաստված վերոնշյալ անձանց նկատմամբ կիրառվող ինքնամեկուսացման պահանջը։
	




1. Չի ընդունվել:
Փախստականի կամ նման կարգավիճակ ունեցող անձանց ՀՀ տարածք մուտքի թույլտվության հարցը կարգավորված է ՀՀ կառավարության 2020 թվականի սեպտեմբերի 11-ի 1514-Ն որոշմամբ, որի Հավելվածի 6-րդ կետի համաձայն՝ Հայաստանի Հանրապետության քաղաքացիություն չունեցող անձանց՝ սույն հավելվածի 2-րդ և 3-րդ կետերով սահմանված միջոցառումների կիրառումից հրաժարվելու և սույն հավելվածի 3-րդ կետին համապատասխան՝ ԱՐՄԵԴ համակարգում գրանցվելուց հրաժարվելու կամ 2.1-ին կետով սահմանված պատվաստման սերտիֆիկատ չունենալու դեպքում նրանց՝ Հայաստանի Հանրապետության տարածք մուտք գործելն արգելվում է: Ելնելով վերոգրյալից գալիս ենք եզրահնգման, որ բացի ՀՀ քաղաքացիներից մյուս բոլոր անձանց վրա՝ անկախ քաղաքացիությունից, փախստականի կամ այլ կարգավիճակից, տարածվում է ՀՀ կառավարության 2020 թվականի սեպտեմբերի 11-ի 1514-Ն որոշման Հավելվածի 6-րդ կետով սահմանված իրավակարգավորումը:
Միաժամանակ, Որոշման նախագծով առաջարկվել է Հայաստանի Հանրապետության տարածք օդային և ցամաքային սահմանային անցման կետերով մուտք գործելիս ներկայացնել կորոնավիրուսային հիվանդության (COVID-19) հարուցչի հակածնի հայտնաբերման արագ ախտորոշիչ թեստի բացասական արդյունքը հավաստող տեղեկանք, որը կնվազեցնի նաև ֆինանսական բեռը:

2. Ընդունվել է:

	3. ՀՀ առողջապահական և աշխատանքի 
տեսչական մարմին
	2022-03-10

	
	01/4069-2022

	Նախագծի վերաբերյալ դիտողություններ և առաջարկություններ չկան։ 
Միաժամանակ, Տեսչական մարմնի կողմից ներկայացվում է հետևյալը.
1. համաձայն ՀՀ կառավարության 2020 թվականի սեպտեմբերի 11-ի N 1514-Ն որոշման՝ ՀՀ քաղաքացիություն չունեցող անձանց, ովքեր չեն ներկայացնում ՊՇՌ կամ պատվաստման սերտիֆիկատներ, մուտքը ՀՀ տարածք արգելվում է։ Հաշվի առնելով այն հանգամանքը, որ ռուս-ուկրաինական կոնֆլիկտի հետևանքով, շեշտակի ավելացել են ՀՀ քաղաքացիություն չունեցող անձանց (այդ թվում՝ փախստականների) մուտքը Հայաստանի Հանրապետություն, և կանխատեսելով կառավարության որոշմամբ սահմանված դեպքերում ՀՀ քաղաքացիություն չունեցող անձանց հնարավոր մուտքի արգելքը, ելնելով ստեղծված իրավիճակից՝ կարծում ենք անհրաժեշտություն կառաջանա կարգավորել ՊՇՌ և պատվաստման սերտիֆիկատներ չներկայացրած փախստականների, կամ նման կարգավիճակ ունեցող անձանց ՀՀ տարածք մուտքի թույլտվության հատուկ կարգավիճակ տալու հարցը։ 
2. Հաշվի առնելով աշխարհում վարվող քաղաքականությունը, ինչպես նաև այն հանգամանքը, որ Հայաստանի Հանրապետության տարածք ժամանող օդանավի անձնակազմի անդամները և միջպետական բեռնափոխադրումներ իրականացնող վարորդները, բեռնատար գնացքների շարժակազմի մեքենավարները մեծամասամբ պատվաստված են (ինչը փաստում են Տեսչական մարմնի սահմանային բժշկասանիտարական հսկիչ կետերի կողմից իրականացված զննման արդյունքները), առաջարկում ենք փոփոխություն կատարել նաև ՀՀ կառավարության 2020 թվականի սեպտեմբերի 11-ի N 1514-Ն որոշման 9-րդ կետում՝ հանելով պատվաստված վերոնշյալ անձանց նկատմամբ կիրառվող ինքնամեկուսացման պահանջը։ 
	



1. Չի ընդունվել:
Աշխատանքային կարգով քննարկվել է կատարողի հետ և հարցը հանվել է:
















2. Ընդունվել է:

	4. Արդարադատության նախարարություն
	2022-03-30

	
	02/11.9/9798-2022

	1. Նախագծի 1-ին կետի 2-րդ ենթակետի «ա» պարբերությունում անհրաժեշտ է հստակեցնել այն հարցը, թե առաջարկվող լրացումը նախատեսվում է կատարել Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման (այսուհետ նաև՝ Որոշում) հավելվածի 3-րդ կետում կիրառված բոլոր «ՊՇՌ» բառերից հետո, թե ոչ: Նույն դիտարկումը վերաբերելի է նաև Նախագծի 1-ին կետի 4-րդ ենթակետին:
2. Նախագծի 1-ին կետի 2-րդ ենթակետի «բ» պարբերությամբ առաջարկվում է Որոշման հավելվածի 3-րդ կետում «արդյունքի ստացումը» բառից հետո լրացնել «կամ պատվաստման՝ օդանավակայանում կամ ցամաքային սահմանի անցման կետում տեղակայված շարժական պատվաստումային կետերում:» բառերը, արդյունքում նախատեսելով, որ բացի նույն հավելվածի 2-րդ և 2.1-ին կետերով սահմանված սերտիֆիկատի և պատվաստման սերտիֆիկատի առկայության և զննության արդյունքներով հոսպիտալացման ենթարկվելու դեպքերից՝ մյուս բոլոր դեպքերում անձը ենթակա է ՊՇՌ հետազոտության համար նմուշառման՝ օդանավակայանում կամ ցամաքային սահմանի անցման կետում տեղակայված նմուշառման կետերում և պարտադիր ինքնամեկուսացման՝ մինչև ՊՇՌ հետազոտության բացասական արդյունքի ստացումը կամ պատվաստման՝ օդանավակայանում կամ ցամաքային սահմանի անցման կետում տեղակայված շարժական պատվաստումային կետերում:
Այս առումով հարկ ենք համարում նշել, որ Նախագծի 1-ին կետի 2-րդ ենթակետի «բ» պարբերությամբ առաջարկվող կարգավորումը լրացուցիչ հիմնավորման կարիք ունի` նկատի ունենալով այն հանգամանքը, որ Հավելվածում ամրագրված կարգավորումների համաձայն՝ անձի պատվաստված լինելու դեպքում ներկայացվում են որոշակի ժամանակահատված առաջ պատվաստված լինելու պահանջներ: Մասնավորապես, նշվածի համատեքստում հարկ է նկատել, որ Որոշման հավելվածի 2.1-ին կետում ամրագրված կարգավորման համաձայն՝ նույն հավելվածի 2-րդ կետով սահմանված սերտիֆիկատի փոխարեն անձը ներկայացնում է կորոնավիրուսային հիվանդության (COVID-19) դեմ ամբողջական պատվաստված լինելը հավաստող սերտիֆիկատ (տեղեկանք)՝ տվյալ պատվաստանյութի կիրառման հրահանգի համաձայն սահմանված դեղաչափերով (դեղաչափով), մեկ դեղաչափով ներարկվող պատվաստանյութի դեպքում՝ նվազագույնը 28 օր (4 շաբաթ) առաջ ներարկված լինելը հավաստող սերտիֆիկատ (տեղեկանք), մեկից ավելի դեղաչափի դեպքում՝ վերջին դեղաչափը նվազագույնը 14 օր առաջ ներարկված լինելը հավաստող սերտիֆիկատ (տեղեկանք) (այսուհետ՝ պատվաստման սերտիֆիկատ):
Վերոգրյալ կարգավորումից պարզ է դառնում, որ անձի պատվաստված լինելու հանգամանքը կարող է Որոշման հավելվածում ամրագրված կարգավորումների կիրառման տեսանկյունից նշանակություն ունենալ, եթե անցել են նույն Որոշման հավելվածով սահմանված ժամկետները, մինչդեռ Նախագծով առաջարկվող կարգավորման բովանդակությունից պարզ չէ թե օդանավակայանում կամ ցամաքային սահմանի անցման կետում տեղակայված շարժական պատվաստումային կետերում պատվաստման հնարավորություն ընձեռելը նույն որոշմամբ նախատեսված կանխարգելիչ միջոցառումների համատեքստում ինչ նշանակություն է ունենալու և պատվաստված անձի նկատմամբ ինչ միջոցառումներ են կիրառվելու:
Միևնույն ժամանակ, Նախագծի 1-ին կետի 2-րդ ենթակետի «բ» պարբերությունում «բառից» բառն անհրաժեշտ է փոխարինել «բառերից» բառով, իսկ «բառերով» բառը՝ «բառերը» բառով:
Բացի այդ, Նախագծի 1-ին կետի 2-րդ ենթակետի «բ» պարբերությունում «պատվաստումային կետերում:» բառերն անհրաժեշտ է փոխարինել «պատվաստումային կետերում» բառերով:

3. Նախագծի 1-ին կետի 2-րդ ենթակետի «գ» պարբերությամբ առաջարկվում է նախատեսել, որ ՊՇՌ կամ ՀԾ ԱԱԹ հետազոտությունն իրականացվում է ժամանող անձի հաշվին, բացառությամբ՝ լիազոր մարմնի սահմանած դեպքերի:
Այս առումով հարկ ենք համարում նշել, որ Նախագծի 1-ին կետի 2-րդ ենթակետի «գ» պարբերությունում հստակեցման և պարզաբանման կարիք ունի այն հարցը, թե լիազոր մարմնի կողմից սահմանված ինչ դեպքերի մասին է խոսքը: 










4. Նախագծի 1-ին կետի 3-րդ ենթակետով Որոշման հավելվածի նոր խմբագրությամբ շարադրվող 4-րդ կետի 1-ին նախադասությունն անհրաժեշտ է շարադասության տեսանկյունից վերանայել և խմբագրել:
5. Նախագծի 1-ին կետի 5-րդ ենթակետի «բ» պարբերությունում «նոր նախադասությամբ» բառերն անհրաժեշտ է փոխարինել «նոր նախադասություն» բառերով:
6. Նախագծի 1-ին կետի 6-րդ ենթակետով առաջարկվում է Որոշման հավելվածի 9-րդ կետի երկրորդ նախադասությունը «իրականացնող վարորդները» բառերից հետո լրացնել «, բացառությամբ սույն հավելվածի 2-րդ կետով սահմանված սերտիֆիկատ կամ 2.1-ին կետով սահմանված պատվաստման սերտիֆիկատ ներկայացնելու դեպքում» բառերով, արդյունքում նախատեսելով, որ՝ (…) Ընդ որում, վարակի ախտանշանները չհայտնաբերելու դեպքում՝ օդաչուների հանգիստը կազմակերպելու նպատակով ՀՀ տարածք ժամանող օդանավի անձնակազմի անդամները, ինչպես նաև միջպետական բեռնափոխադրումներ իրականացնող վարորդները, բացառությամբ սույն հավելվածի 2-րդ կետով սահմանված սերտիֆիկատ կամ 2.1-ին կետով սահմանված պատվաստման սերտիֆիկատ ներկայացնելու դեպքում Հայաստանի Հանրապետության տարածք մուտք գործելուց հետո ինքնամեկուսացվում են մինչև հաջորդ մեկնումը, իսկ գնացքների մեքենավարները և նրանց ուղեկցողները՝ հերթափոխից հետո մինչև հաջորդ հերթափոխ:
Այս առումով նկատի ունենալով այն հանգամանքը, որ Նախագծին կից ներկայացված հիմնավորման մեջ հիշյալ կարգավորման նախատեսման անհրաժեշտության վերաբերյալ դրույթները բացակայում են՝ հարկ ենք համարում նշել, որ Նախագծի 1-ին կետի 6-րդ ենթակետով առաջարկվող կարգավորումը լրացուցիչ հիմնավորման կարիք ունի:
Բացի այդ, վերոգրյալի համատեքստում հարկ ենք համարում նշել, որ Նախագծով պարզաբանման կարիք ունի նաև գնացքների մեքենավարների և նրանց ուղեկցողների վրա հիշյալ կարգավորման գործողությունը չտարածելու հարցը:
7. Նախագծի 1-ին կետի 7-րդ ենթակետի «ա» պարբերությամբ նախատեսված կարգավորումն անհրաժեշտ է վերանայել՝ նկատի ունենալով այն հանգամանքը, որ Որոշման հավելվածի 10-րդ կետի առաջին նախադասությունում «ՊՇՌ» բառը բացակայում է:
8. Նախագծի 1-ին կետի 8-րդ ենթակետի «բ» պարբերությունում անհրաժեշտ է հստակեցնել թե Որոշման հավելվածի 15.2-րդ կետում կիրառված որ «ՊՇՌ» բառից հետո է առաջարկվում կատարել լրացումը:
	1. Ընդունվել է:









2. Ընդունվել է մասամբ:  
Պատվաստումները կանխարգելիչ միջոցառումերից ամենաարդյունավետն են։ Այդ իսկ պատճառով նպատակահարմար է Հայաստանի Հանրապետության տարածք մուտք գործող անձանց ևս առաջարկել պատվաստումներ, որը կնպաստի հետագայում ոչ միայն անհատական պաշտպանությանը (հիվանդության ծանր ընթացքի և բարդությունների կանխում), այլև կնպաստի պատվաստումների ցուցանիշների բարելավմանը, ինչպես նաև այլ համալիր միջոցառումների հետ համաճարակային իրավիճակի կայունացմանը։























































3. Պարզաբանում.
Նախագծով նախատեսվում է  Կառավարության 2020 թվականի
սեպտեմբերի 11-ի N 1514-Ն որոշման հավելվածի 3-րդ կետում «ՊՇՌ հետազոտությունն իրականացվում է ժամանող անձի հաշվին» բառերից հետո լրացնել «բացառությամբ՝ լիազոր մարմնի սահմանած դեպքերի:» նպատակ ունենալով Առողջապահության նախարարի հրամանի հիման վրա  Ուկրաինայի Հանրապետությունից Հայաստանի Հանրապետության տարածք օդային և ցամաքային սահմանային անցման կետերով մուտք գործող Հայաստանի Հանրապետության քաղաքացիների և ազգությամբ հայերի ՊՇՌ հետազոտություններն իրականացնել անվճար: 

4. Ընդունվել է:




5. Ընդունվել է:



6. Ընդունվել է:

































7. Ընդունվել է:





8. Ընդունվել է:





	5. Արտաքին գործերի նախարարություն
	2022-03-30

	
	1111/13486-22

	Նախագծի վերաբերյալ առարկություններ չկան։
	Ընդունվել է:

	6. Ֆինանսների նախարարություն
	2022-03-31

	
	01/8-3/5493-2022

	ՀՀ քաղաքացի չհանդիսացող ընտանիքի անդամների ՀՀ տարածք մուտք գործելուց հետո, մեկուսացման 14 օրացուցային օրը փոխարինել 10 օրացուցային օրով, ինչպես նաև  ՀՀ տարածք օդային և ցամաքային սահմանային անցման կետերով մուտք գործելիս հիվանդության ներբերման և տարածման կանխարգելման, արագ հայտնաբերման նպատակով՝ ընդունել նաև կորոնավիրուսային հիվանդության (COVID-19) հարուցչի հակածնի հայտնաբերման արագ ախտորոշիչ թեստի բացասական արդյունքը հավաստող տեղեկանք, հայտնում ենք, որ վերջինիս վերաբերյալ առաջարկություններ չունենք:
	Ընդունվել է:

	7. Տարածքային կառավարման և ենթակառուցվածքների  նախարարություն
	2022-03-31

	
	 ԳՍ/21.1/7921-2022

	Նախագծի (այսուհետ՝ Նախագիծ) վերաբերյալ առաջարկում ենք հետևյալը․
1)	Նախագիծը համապատասխանեցնել <<Նորմատիվ իրավական ակտերի մասին>> օրենքի 11-րդ հոդվածի 1-ին մասի 6-րդ կետի պահանջին համաձայն որի նորմատիվ իրավական ակտի վավերապայմաններն են` ստորագրող պաշտոնատար անձի (անձանց) պաշտոնը, անվան սկզբնատառը, ազգանունը, ստորագրությունը (ստորագրությունները), ստորագրման տարին, ամիսը, ամսաթիվը և վայրը:


2)	Նախագիծը համապատասխանեցնել <<Նորմատիվ իրավական ակտերի մասին>> օրենքի 21-րդ հոդվածի 7-մասի պահանջին համաձայն որի իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
3)	Առաջարկում ենք հստակեցնել Նախագծի 1-ին կետի 2-րդ ենթակետի «ա» պարբերությունում առաջարկվող լրացումը նախատեսվում է կատարել Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի 3-րդ կետում կիրառված բոլոր «ՊՇՌ» բառերից հետո, թե ոչ: Նույն դիտարկումը վերաբերվում է նաև Նախագծի 1-ին կետի 4-րդ ենթակետին:
4)	Նախագծի 1-ին կետի 7-րդ ենթակետի «ա» պարբերությամբ նախատեսված կարգավորումն անհրաժեշտ է վերանայել՝ նկատի ունենալով այն հանգամանքը, որ Որոշման հավելվածի 10-րդ կետի առաջին նախադասությունում «ՊՇՌ» բառը բացակայում է:
	

1. Չի Ընդունվել:
<<Նորմատիվ իրավական ակտերի մասին>> ՀՀ օրենքի 11-րդ հոդվածի 1-ին մասի 6-րդ կետով սահմանված պահանջները վերաբերվում արդեն իսկ ընդունված իրավական ակտին: Միաժամանակ նախագիծը ներկայացվել է Արդարադատության նախարարություն 
պետա-իրավական փորձաքննության:

2. Չի Ընդունվել: 
Նախագծի առաջին էջի վերևի աջ անկյունում «ՆԱԽԱԳԻԾ» բառը գրված է:

3. Ընդունվել է:








4. Ընդունվել է:

	9. Ազգային անվտանգության ծառայություն
	2022-03-31

	
	11/342

	Նախագծի վերաբերյալ ՀՀ ազգային անվտանգության ծառայությունը դիտողություններ և առաջարկություններ չունի:
	Ընդունվել է:

	10. ՀՀ Ոստիկանություն
	2022-03-31

	
	1/21/26823-22

	Նախագծի վերաբերյալ առաջարկություններ և առարկություններ չկան:
	Ընդունվել է:

	11. Վարչապետի աշխատակազմի տեսչական մարմինների աշխատանքների համակարգման գրասենյակ
	2022-03-31

	
	

	Նախագծի՝ 
1) վերնագրում «ԹԻՎ» բառը փոխարինել «N» տառով.
2) 1-ին կետի 1-ին ենթակետի «բ» պարբերությամբ առաջարկվող լրացման բովանդակության վերջում նախատեսել ստորակետ «,» կետադրական նշանը. 
3) 1-ին կետի 8-րդ ենթակետի «բ» պարբերությունը վերանայել, քանի որ առաջարկվող փոփոխությունն ու նույն ենթակետի «ա» պարբերությամբ առաջարկվող լրացումն ընդունվելու դեպքում Հայաստանի Հանրապետության կառավարության 2020 թվականի սեպտեմբերի 11-ի «Կորոնավիրուսային հիվանդությամբ (COVID-19) պայմանավորված կարանտին սահմանելու մասին» N 1514-Ն որոշման 2-րդ կետով սահմանված հավելվածի 15.2-րդ կետը կունենա հետևյալ տեսքը՝ 
«15.2. (…) ՊՇՌ կամ ՀԾ ԱԱԹ ՊՇՌ կամ ՀԾ ԱԱԹ հետազոտության բացասական արդյունքը հավաստող առավելագույնը 72 ժամ վաղեմության սերտիֆիկատ ունեցող անձանց, ՀԾ ԱԱԹ հետազոտության բացասական արդյունքը հավաստող առավելագույնը 24 ժամ վաղեմության սերտիֆիկատ ունեցող  անձանց, նախկինում կորոնավիրուսային (…)»:
	
1. Ընդունվել է:
2. Ընդունվել է:


3. Ընդունվել է:

